
DECIZJONI (UE) 2023/549 TAL-BANK CENTRALI EWROPEW
tas-6 ta’ Marzu 2023
dwar l-a¢éess ghal u l-uzu ta’ éerta data TARGET u li thassar id-Decizjoni BCE[2010/9 (BCE/2023/3)

IL-KUNSILL GOVERNATTIV TAL-BANK CENTRALI EWROPEW,

Artikolu 127(2) tieghu,

Wara li kkunsidra l-Istatut tas-Sistema Ewropea tal-Banek Centrali u tal-Bank Centrali Ewropew, u partikolarment l-ewwel u
r-raba’ incizi tal-Artikolu 3.1, u l-Artikolu 22 tieghu,

Billi:

(1)  Is-sistema Trans-European Automated Real-time Gross settlement Express Transfer (TARGET2) hija regolata bhalissa
mil-Linja Gwida BCE[2012/27 (). Mill-20 ta’ Marzu 2023, it-TARGET2 se tigi sostitwita mit-TARGET, it-tielet
generazzjoni ta’ sistemi ta’ hlas feuro li jissaldaw fi flus tal-bank centrali. It-TARGET hija rregolata mil-Linja Gwida
(UE) 2022/912 tal-Bank Centrali Ewropew dwar il-generazzjoni gdida tas-sistema Trans-European Automated Real-
time Gross settlement Express Transfer (TARGET) (BCE[2022/8) (), u l-Linja Gwida BCE/2012/27 hija mhassra
beffett mill-20 ta’ Marzu 2023 u tapplika mill-istess data. Is-sistemi komponenti tat-TARGET jikkostitwixxu
s-successuri legali tas-sistemi komponenti korrispondenti tat-TARGET?2.

(2)  Bhal fil-kaz ghat-TARGET 2, TARGET hija sstrutturata bhala multiplicita ta’ sistemi ta’ hlas gross fhin reali, li kull
wahda minnhom hija komponent imhaddem minn bank centrali tal-Eurosistema (BC tal-Eurosistema). Il-Linja
Gwida (UE) 2022/912 (BCE/2022/8) tarmonizza r-regoli ghall-komponenti tat-TARGET sa fejn hu l-aktar possibbli.

(3)  Is-sistemi komponenti tat-TARGET2 li huma proprjeta tal-BCi tal-Eurosistema u operati minnhom gew identifikati
kollettivament bhala sistemi ta’ hlas sistemikament importanti (SIPS) ghall-finijiet tar-Regolament tal-Bank Centrali
Ewropew (UE) Nru 795/2014 (BCE[2014/28) (). Is-sistemi komponenti rispettivi tat-TARGET, bhala s-sistemi ta’
hlas i jissostitwixxu dawk is-sistemi komponenti tat-TARGET2, huma l-istess mistennija li jaqghu fil-kamp ta’
applikazzjoni tar-Regolament (UE) Nru 795/2014 (BCE/2014/28) u ghandhom jikkonformaw mar-rekwiziti ta’
sorveljanza stabbiliti fdak ir-Regolament.

(4)  L-Artikolu 28(1) tal-Parti I tal-Anness I tal-Linja Gwida (UE) 2022/912 (BCE[2022/8) jimponi certi obbligi ta’
kunfidenzjalita fuq kull bank centrali (BC) biex izomm kunfidenzjali informazzjoni dwar il-hlasijiet li tappartjeni
lill-partecipanti li jkollhom kontijiet tat-TARGET ma’ dak il-BC.

(5)  L-Artikolu 28(3) tal-Parti I tal-Anness I tal-Linja Gwida (UE) 2022/912 (BCE/2022/8) jippermetti lil kull BC
jiddivulga informazzjoni dwar il-hlasijiet fir-rigward tal-partecipant miksuba matul l-operat tal-komponent tat-
TARGET rilevanti ghal certi ghanijiet.

(6)  Meta l-uzu ta’ data aggregata dwar il-hlas TARGET ma jkunx suffi¢jenti ghall-BCi biex jigi Zgurat il-funzjonament
effettiv ta’ TARGET, il-BCi ghandu jkollhom access ghal data flivell ta’ tranzazzjoni misluta mit-TARGET tal-
parteéipanti fil-komponenti kollha tat-TARGET, inkluzi d-detenturi ta’ BIC indirizzabbli. L-a¢¢ess mill-BCi kollha
ghal din id-data flivell ta’ tranzazzjoni hi ukoll mehtiega ghat-twettiq tad-dmirijiet pubblici tal-Eurosistema bhala
sorveljant tat-TARGET meta l-uzu ta’ data aggregata dwar il-hlas TARGET ma jkunx suffi¢jenti. Barra minn hekk,
l-acéess mill-BCi kollha ghal tali data flivell ta’ tranzazzjoni huwa mehtieg ukoll sabiex jitwettqu l-analizijiet
b'appogg ghas-sorveljanza makroprudenzjali, l-istabbilta finanzjarja, l-integrazzjoni finanzjarja, l-operazzjonijiet
tas-sugq, ir-rizoluzzjoni, il-funzjonijiet tal-politika monetarja u -Mekkanizmu Supervizorju Uniku, fkonformita mal-
principju tas-separazzjoni.

() Linja Gwida tal-Bank Centrali Ewropew tal-5 ta’ Dicembru 2012 dwar is-sistema Trans-European Automated Real-time Gross
settlement Express Transfer (TARGET2) (BCE/2012/27) (GU L 30, 30.1.2013, p. 1).

() Linja Gwida (UE) 2022912 tal-Bank Centrali Ewropew tal-24 ta’ Frar 2022 dwar il-generazzjoni gdida tas-sistema Trans-European
Automated Real-time Gross settlement Express Transfer (TARGET) u li thassar il-Linja Gwida 2013/47/UE (BCE/2012/27)
(BCE[2022/8) (GUL 163, 17.6.2022, p. 84).

() Regolament tal-Bank Centrali Ewropew (UE) Nru 795/2014 tat-3 ta’ Lulju 2014 dwar ir-rekwiziti ta’ sorveljanza ghal sistemi ta’ hlas
sistemikament importanti (BCE[2014/28) (GU L 217, 23.7.2014, p. 16).

(7)  L-access mill-BCi ghad-data flivell ta’ tranzazzjoni tal-partecipanti kollha ghandu jkun limitat ghal dak li huwa
mehtieg sabiex il-BCi jkunu jistghu jwettqu analizijiet kwantitattivi tal-flussi tat-tranzazzjonijiet bejn il-partecipanti
jew jaghmlu simulazzjonijiet numerici tal-process tas-saldu tat-TARGET, skont l-Artikolu 28(3) tal-Parti I tal-
Anness [ tal-Linja Gwida (UE) 2022/912 (BCE/2022/8) u d-dispozizzjonijiet ta’ implimentazzjoni taghha, u tali
access ghandu jeskludi l-informazzjoni kollha dwar il-kljjenti tal-partecipanti hlief meta dawn il-kljjenti jkunu
detenturi ta’ BIC indirizzabbli.

(8) Meta jitwettqu mill-BCi fil-kapac¢ita taghhom bhala operaturi tat-TARGET, l-analizijiet kwantitattivi u
s-simulazzjonijiet numeri¢i ghandhom iservu b'mod partikolari I-finijiet li tigi zgurata l-efficjenza tat-tfassil tat-
TARGET, 1i tigi appoggata l-konformita mal-aspettattivi tas-sorveljanza, li jigu analizzati l-fallimenti operattivi fit-
TARGET, li jigu analizzati x-xejriet tal-hlasijiet u Hivelli tal-likwidita, li jigu mmonitorjati l-effetti tal-mekkanizmi
tal-ipprezzar tieghu, u li jsiru analizijiet tal-kostijiet u l-benefic¢ji ta’ karatteristici u servizzi addizzjonali. Meta
jitwettqu minn BCi fil-kapacitd taghhom bhala sorveljanti tat-TARGET, dawn l-analiZijiet kwantitattivi u
s-simulazzjonijiet numeric¢i ghandhom iservu b'mod partikolari I-finijiet tal-analizi u l-monitoragg tar-riskji fit-
TARGET u l-appogg ta’ valutazzjonijiet ta’ sorveljanza regolari u ad hoc skont l-istandards applikabbli. Meta
jitwettqu mill-BCi biex jappoggaw funzjonijiet ewlenin ohra tal-bank ¢entrali, dawn l-analizijiet kwantitattivi u
s-simulazzjonijiet numeri¢i ghandhom iservu b'mod partikolari ghall-finijiet tal-analizi tal-izviluppi tas-suq
monetarju, tal-valutazzjoni tal-integrazzjoni finanzjarja fiz-Zona tal-euro, tal-monitoragg tal-bilanci tal-bank
centrali u tad-distribuzzjoni tal-likwidita.

(9)  Huwa tal-akbar importanza li tithares il-kunfidenzjalita tad-data flivell ta’ tranzazzjoni. Ghal dan il-ghan, l-access
ghal u l-uzu ta’ data flivell ta’ tranzazzjoni ghandhom ikunu limitati ghal grupp zghir indikat ta’ membri tal-
persunal mill-BCi. Minbarra r-regoli dwar il-kondotta professjonali u l-kunfidenzjalita applikabbli ghall-membri tal-
persunal tas-CB, il-Bord tal-Infrastrutturi tas-Suq (MIB) ghandu jistabbilixxi regoli specifici ghall-access ghal u l-uzu
ta’ data Plivell ta’ tranzazzjoni. I-BCi ghandhom jizguraw il-konformita ta’ dawn ir-regoli mill-membri tal-persunal
indikati taghhom u I-MIB ghandu jimmonitorja din il-konformita.

(10) 1-MIB ghandu jkollu l-ghazla li jippubblika informazzjoni li tirrizulta mill-uzu ta’ data flivell ta’ tranzazzjoni,
sakemm din l-informazzjoni ma taghmilx possibbli li jigu identifikati l-partecipanti jew il-klijenti tal-partecipanti,
kemm direttament kif ukoll indirettament.

(11) L-Ambjent Analitiku TARGET jippermetti lill-Eurosistema twettaq analizijiet kwantitattivi u simulazzjonijiet
numerici bl-uzu ta’ data flivell ta’ tranzazzjoni.

(12) Minbarra l-Artikolu 28(3) tal-Parti I tal-Anness I tal-Linja Gwida (UE) 2022/912 (BCE/2022/8) li tkopri data flivell ta’
tranzazzjoni, l-Artikolu 28(5) tal-Parti I tal-Anness I tal-Linja Gwida (UE) 2022/912 (BCE/2022/8) jiddikjara li I-BCi
jistghu juzaw, jiddivulgaw jew jippubblikaw informazzjoni dwar il-hlasijiet fir-rigward tal-partecipant jew tal-klijenti
tal-partecipant ghal finijiet statistici, storici, xjentifi¢i jew ohrajn fl-ezercizzju tal-funzjonijiet pubblici taghhom jew
ta’ funzjonijiet ta’ entitajiet pubblici ohra li lilhom tigi Zvelata l-informazzjoni, sakemm ma jkunx possibbli, kemm
direttament kif ukoll indirettament, li jigu identifikati l-partecipant jew il-klijenti tal-partecipant. Minghajr
pregudizzju ghall-abbilta tal-BCi li juzaw, jiddivulgaw jew jippubblikaw informazzjoni bhal din taht dan I-Artikolu,
il-MIB ghandu jikkoordina l-azzjonijiet tal-BCi.

(13)  Id-dispozizzjonijiet ta’ din id-Decizjoni ghandhom jigu estizi biex japplikaw ghall-banek ¢entrali nazzjonali (BCNi)
konnessi permezz ta’ ftehim bejn il-BCNi konnessi u I-BCi tal-Eurosistema,

ADOTTA DIN ID-DECIZJONL:

Artikolu 1
Kamp ta’ applikazzjoni

Din id-Decizjoni tirregola l-access ghal, u l-uzu ta’, ¢erta data tat-TARGET kif stabbilit fl-Artikolu 3 u ghall-finijiet stabbiliti
fl-Artikolu 3.

Artikolu 2
Definizzjonijiet

Ghall-finijiet ta’ din id-Decizjoni ghandhom japplikaw id-definizzjonijiet li jinsabu fl-Artikolu 2 tal-Linja Gwida
(UE) 2022/912 (BCE[2022/8).

Artikolu 3

Access ghal u l-uzu ta’ ¢certa data tat-TARGET

1. Skont l-Artikolu 28(3) tal-Parti I tal-Anness I tal-Linja Gwida (UE) 2022/912 (BCE/2022/8), il-BCi jista’ jkollhom
access ghal u juzaw analiZijiet kwantitattivi u simulazzjonijiet numerici, sa fejn ikun mehtieg, data flivell ta’ tranzazzjoni
estratta mit-TARGET mill-partecipanti kollha tal-komponenti kollha tat-TARGET ghall-ghanijiet li gejjin:

(a) l-izgurar tal-funzjonament effi¢jenti tat-TARGET u s-sorveljanza tieghu;

(b) it-twettiq tal-analizijiet mehtiega ghas-sorveljanza makroprudenzjali, l-istabbilta finanzjarja, l-integrazzjoni finanzjarja,
l-operazzjonijiet tas-suq, ir-rizoluzzjoni u I-funzjonijiet tal-politika monetarja;

(c) it-twettiq tal-analizijiet mehtiega ghall-Mekkanizmu Supervizorju Uniku, fkonformita mal-principju ta’ separazzjoni.

2. L-access ghad-data msemmija fil-paragrafu 1, u l-uzu taghha, ghandhom ikunu limitati ghal dawn li gejjin:

() fejn jigu zgurati l-funzjonament u s-sorveljanza efficjenti tat-TARGET, hames membri tal-persunal li jiehdu hsieb
l-operat tat-TARGET u hames membri tal-persunal li jiehdu hsieb is-sorveljanza tat-TARGET, kull grupp b’access
separat ghad-data;

(b) ghall-analizijiet imsemmija fil-paragrafu 1, il-punti (b) u (c), grupp ta’ mhux aktar minn 15-il membru tal-persunal li
jwettqu ricerka, ikkoordinati mill-kapijiet tar-ricerka tas-Sistema Ewropea tal-Banek Centrali.

3. 1-BCi ghandhom jahtru l-membri tal-persunal imsemmija fil-paragrafu 2. Meta membru tal-persunal minn
operazzjonijiet jew ricerka jinhatar ghall-finijiet tal-paragrafu 2, dik il-hatra ghandha tkun soggetta ghall-approvazzjoni
mill-Bord ghall-Infrastruttura tas-Suq (MIB). Il-hatra tal-membri tal-persunal mis-sorveljanza ghall-finijiet tal-paragrafu 2(a)
ghandha tkun soggetta ghall-approvazzjoni mill-Kumitat ghall-Infrastruttura tas-Suq u I-Pagamenti (MIPC). Il-proceduri
msemmija f'dan l-Artikolu ghandhom japplikaw ukoll ghas-sostituzzjoni taghhom, fejn rilevanti.

4. L-MIB ghandu jistabbilixxi regoli specific¢i ghall-garanzija tal-kunfidenzjalita tad-data flivell ta’ tranzazzjoni. II-BCi
ghandhom jizguraw konformita ma’ dawn ir-regoli mill-membri tal-persunal taghhom skont il-paragrafi 2 u 3. Fkazijiet ta’
nuqgas ta’ konformita ma’ dawk ir-regoli specifi¢i stabbiliti mill-MIB, il-BCi ghandhom jizguraw li l-membri tal-persunal
mahtura skont il-paragrafu 3 ma jkollhomx aktar access ghad-data msemmija fil-paragrafu 1, jew jaghmlu uzu minnha.
L-MIB ghandu jimmonitorja I-konformita mad-dispozizzjonijiet ta’ dan il-paragrafu.

5. II-Kunsill Governattiv jista’ wkoll jaghti access lil utenti ohra u ghandu jistabbilixxi r-regoli precizi ghal dan l-access.
Fkaz bhal dan, il-MIB ghandu jimmonitorja l-uzu taghhom tad-data u, b’mod partikolari, il-konformita taghhom mar-
regoli ta’ kunfidenzjalita, kemm kif stabbiliti mill-MIB kif ukoll kif stabbiliti fl-Artikolu 28 tal-Parti I tal-Anness I tal-Linja
Gwida (UE) 2022/912 (BCE/2022/8).

Artikolu 4
Ambjent Analitiku TARGET

1.  L-Ambjent Analitiku tat-TARGET ghandu jigi stabbilit ghat-twettiq tal-analizijiet kwantitattivi u s-simulazzjonijiet
numeri¢i msemmijin fl-Artikolu 3(1). Ghandu jinkludi I-Ambjent Analitiku u 1-Ghodda ta’ Simulazzjoni.

2. L-Ambjent Analitiku ghandu jigi zviluppat u mizmum mill-BCE. Suomen Pankki ghandu jizviluppa u jzomm
-Ghodda ta’ Simulazzjoni. L-Ambjent Analitiku u I-Ghodda ta’ Simulazzjoni ghandhom jinkludu l-infrastruttura teknika
mehtiega, I-ghodod ghall-estrazzjoni tad-data, I-ghodda ta’ simulazzjoni u s-software analitiku.

3. I-BCE u Suomen Pankki ghandhom jikkonkludu mal-BCi tal-Eurosistema ftehim li jirregola s-servizzi u l-ispecifikaz-
zjonijiet teknici tal-Ambjent Analitiku tat-TARGET. Dan il-ftehim ghandu jinkludi I-BCNi konnessi.
Artikolu 5
Pubblikazzjoni u divulgazzjoni

1. L-MIB jista’ jippubblika informazzjoni derivata mill-uzu ta’ data flivell ta’ tranzazzjoni, sakemm ma jkunx possibbli,
kemm direttament jew indirettament, li jigu identifikati l-partecipanti jew il-klijenti tal-partecipanti.

2. I-MIB ghandu jikkoordina d-divulgazzjoni u l-pubblikazzjoni mill-BCi tal-informazzjoni dwar il-hlasijiet skont
I-Artikolu 28(5) tal-Parti I tal-Anness I tal-Linja Gwida (UE) 2022912 (BCE/2022/8).

Artikolu 6

Revoka

Id-Decizjoni BCE[2010/9 hija rrevokata beffett mill-20 ta’ Marzu 2023.

Artikolu 7
Dhul fis-sehh

1.  Din id-De¢izjoni ghandha tidhol fis-sehh fil-hames jum wara dak tal-pubblikazzjoni taghha fIl-Gurnal Uffi¢jali tal-
Unjoni Ewropea.

2. Din id-Decizjoni ghandha tapplika mill-20 ta’ Marzu 2023.

Maghmul fi Frankfurt am Main, is-6 ta’ Marzu 2023.

Il-President tal-BCE
Christine LAGARDE

